
Shri Batukabhairava Aparadha Kshamapana Stotram

ಶ್ರೀಬಟುಕಭೈರವಾಪರಾಧಕ್ಷಮಾಪನಸ್ತೋತ್ರಂ

ಓಂ ಗುರೋಃ ಸೇವಾಂ ತ್ಯಕ್ತ್ವಾ ಗುರುವಚನಶಕ್ತೋಽಪಿ ನ ಭವೇ
ಭವತ್ಪೂಜಾಧ್ಯಾನಾಜ್ಜಪಹವನಯಾಗಾದ್ವಿರಹಿತಃ .
ತ್ವದರ್ಚ್ಚಾನಿರ್ಮಾಣೇ ಕ್ವಚಿದಪಿ ನಯತ್ನಂ ವ ಕೃತವಾ-
ಞ್ಜಗಜ್ಜಾಲಗ್ರಸತೋ ಝಟಿತಿ ಕುರು ಹಾರ್ದ್ದಂ ಮಯಿ ವಿಭೋ .. 1..
ಪ್ರಭೋ ದುರ್ಗಾಸೂನೋ ತವ ಶರಣತಾಂ ಸೋಽಧಿಗತವಾನ್-

ಕೃಪಾಲೋ ದುಃಖಾರ್ತಃ ಕಮಪಿ ಭವದನ್ಯಂ ಪ್ರಕಥಯೇ .
ಸುಹೃತ್ಸಂಪತ್ತೇಽಹಂ ಸರಲವಿರಲಃ ಸಾಧಕಜನ-
ಸ್ತ್ವದನ್ಯಃ ಕಸ್ತ್ರಾತಾ ಭವದಹನದಾಹಂ ಶಮಯತಿ .. 2..

ವದಾನ್ಯೋ ಮಾನ್ಯಸ್ತ್ವಂ ವಿವಿಧಜನಪಾಲೋ ಭವಸಿ ವೈ
ದಯಾಲುರ್ದೀನಾರ್ತಾನ್ ಭವಜಲಧಿಪಾರಂ ಗಮಯಸಿ .

ಅತಸ್ತ್ವತ್ತೋ ಯಾಚೇ ನತಿನಿಯಮತೋಽಕಿಂಚನಧನಃ
ಸದಾ ಭೂಯಾದ್ಭಾವಃ ಪದನಲಿನಯೋಸ್ತೇ ತಿಮಿರಹಾ .. 3..

ಅಜಾಪೂರ್ವೋ ವಿಪ್ರೋ ಮಿಲಪದಪರೋಯೋಽತಿಪತಿತೋ
ಮಹಾಮೂರ್ಖೋ ದುಷ್ಟೋ ವೃಜನನಿರತಃ ಪಾಮರನೃಪಃ .
ಅಸತ್ಪಾನಾಸಕ್ತೋ ಯವನಯುವತೀವ್ರಾತರಮಣಃ
ಪ್ರಭಾವಾತ್ತ್ವನ್ನಾಮ್ನಃ ಪರಮಪದವೀಂ ಸೋಽಪ್ಯಧಿಗತಃ .. 4..
ದಯಾಂ ದೀರ್ಘಾಂ ದೀನೇ ಬಟುಕ ಕುರು ವಿಶ್ವಂಭರ ಮಯಿ
ನ ಚಾನ್ಯಸ್ಸಂತ್ರಾತಾ ಪರಮಶಿವಮಾಂ ಪಾಲಯ ವಿಭೋ .
ಮಹಾಶ್ಚರ್ಯಂ ಪ್ರಾಪ್ತಸ್ತವ ಸರಲದೃಷ್ಟ್ಯಾ ವಿರಹಿತಃ
ಕೃಪಾಪೂರ್ಣೈರ್ನೇತ್ರೈಃ ಕಜದಲನಿಮೈರ್ಮಾಖಚಯತಾತ್ .. 5..

ಸಹಸ್ಯೇ ಕಿಂ ಹಂಸೋ ನಹಿ ತಪತಿ ದೀನಂ ಜನಚಯಙ್-

ಘನಾಂತೇ ಕಿಂ ಚಂದ್ರೋಽಸಮಕರನಿಪಾತೋ ಭುವಿತಲೇ .
ಕೃಪಾದೃಷ್ಟೇಸ್ತೇಹಂ ಭಯಹರ ವಿಭೋ ಕಿಂ ವಿರಹಿತೋ
ಜಲೇ ವಾ ಹರ್ಮ್ಯೇ ವಾ ಘನರಸಮುಯಾತೋ ನ ವಿಷಮಃ .. 6..

ಘನರಸನಿಪಾತೋ
ತ್ರಿಮೂರ್ತಿಸ್ತ್ವಂ ಗೀತೋ ಹರಿಹರವಿಧಾತಾತ್ಮಕಗುಣೋ

ನಿರಾಕಾರಃ ಶುದ್ಧಃ ಪರತರಪರಃ ಸೋಽಪ್ಯವಿಷಯಃ .
ದಯಾರೂಪಂ ಶಾಂತಂ ಮುನಿಗಣನುತಂ ಭಕ್ತದಯಿತಂ
ಕದಾ ಪಶ್ಯಾಮಿ ತ್ವಾಂ ಕುಟಿಲಕಚಶೋಭಿತ್ರಿನಯನಂ .. 7..

ತಪೋಯೋಗಂ ಸಾಂಖ್ಯಂ ಯಮನಿಯಮಚೇತಃ ಪ್ರಯಜನಂ
ನ ಕೌಲಾರ್ಚ್ಚಾಚಕ್ರಂ ಹರಿಹರವಿಧೀನಾಂ ಪ್ರಿಯತಮಂ .ಪ್ರಿಯತರಂ
ನ ಜಾನೇ ತೇ ಭಕ್ತಿಂ ಪರಮಮುನಿಮಾರ್ಗಂ ಮಧುವಿಧಿಂ
ತಥಾಪ್ಯೇಷಾ ವಾಣೀ ಪರಿರಟತಿ ನಿತ್ಯಂ ತವಯಶಃ .. 8..
ನ ಮೇ ಕಾಂಕ್ಷಾ ಧರ್ಮೇ ನ ವಸುನಿಚಯೇ ರಾಜ್ಯನಿವಹೇ
ನ ಮೇ ಸ್ತ್ರೀಣಾಂ ಭೋಗೇ ಸಖಿಸುತಕುಟುಂಬೇಷು ನ ಚ ಮೇ .
ಯದಾಯದ್ಯದ್ಭಾವ್ಯಂ ಭವತು ಭಗವನ್ ಪೂರ್ವಸುಕೃತಾನ್
ಮಮೈತತ್ತು ಪ್ರಾರ್ಥ್ಯಂ ತವ ವಿಮಲಭಕ್ತಿಃ ಪ್ರಭವತಾತ್ .. 9..

ಕಿಯಾಁಸ್ತೇಸ್ಮದ್ಭಾರಃ  ಪತಿತಪತಿತಾಁಸ್ತಾರಯಸಿ  ಭೋ !
ಮದನ್ಯಃ ಕಃ ಪಾಪೀ ಯಜನವಿಮುಖಃ ಪಾಠರಹಿತಃ .
ದೃಢೋ ಮೇ ವಿಶ್ವಾಸಸ್ತವ ನಿಯತಿರುದ್ಧಾರವಿಷಯಾ
ಸದಾ ಸ್ಯಾದ್ ವಿಶ್ರಂಭಃ ಕ್ವಚಿದಪಿ ಮೃಷಾ ಮಾ ಚ ಭವತಾತ್ .. 10..

ಭವದ್ಭಾವಾದ್ಭಿನ್ನೋ ವ್ಯಸನನಿರತಃ ಕೋ ಮದಪರೋ
ಮದಾಂಧಃ ಪಾಪಾತ್ಮಾ ಬಟುಕ ! ಶಿವ ! ತೇ ನಾಮರಹಿತಃ .
ಉದಾರಾತ್ಮನ್ಬಂಧೋ ನಹಿ ತವಕತುಲ್ಯಃ ಕಲುಷಹಾ
ಪುನಸ್ಸಂಚಿಂತ್ಯೈವಂ ಕುರು ಹೃದಿ ಯಥಾಚೇಚ್ಛಸಿ ತಥಾ .. 11..

ಜಪಾಂತೇ ಸ್ನಾನಾಂತೇ ಹ್ಯುಷಸಿ ಚ ನಿಶೀಥೇ ಪಠತಿಯೋ var ಜಪತಿ
ಮಹಾಸೌಖ್ಯಂ ದೇವೋ ವಿತರತಿ ನು ತಸ್ಮೈ ಪ್ರಮುದಿತಃ .
ಅಹೋರಾತ್ರಂ ಪಾರ್ಶ್ವೇ ಪರಿವಸತಿ ಭಕ್ತಾನುಗಮನೋ
ವಯೋಂತೇ ಸಂಹೃಷ್ಟಃ ಪರಿನಯತಿ ಭಕ್ತಾನ್ ಸ್ವಭುವನಂ .. 12..

ಇತಿ ಶ್ರೀಸಿದ್ಧಯೋಗೀಶ್ವರಶ್ರೀಘನೈಯಾಲಾಲಶಿಷೇಣಾತ್ಮಾರಾಮೇಣ ವಿರಚಿತಂ
ಬಟುಕಭೈರವಪ್ರಾರ್ಥನಾಪರಾಧಕ್ಷಮಾಪನ ಸ್ತೋತ್ರ ..

